
دادپەروەری  و  دیموكراسی  بنەماكانی  چەسپاندنی  لەپێناو 
و  كوردستان  لە  سەركردە  ژنانی  ئاشتی  گرووپی  كۆمەڵایەتی، 
رێكخراوی ئێمە بۆ گەشەپێدانی مرۆیی بە هاوكاری رێكخراوی 
NPA نەرویجی بە مەبەستی گفتوگۆكردن لەسەر ئەنجامی دوو 
لێكۆڵینەوە دەربارەی بەشداری ئافرەت لە ناوەندی بڕیاری سیاسی 
و پەروەردەیی لە هەرێمی كوردستان، دانیشتنێكیان ساز كرد كە 
ژمارەیەك لە بەرپرسانی سیاسی و ئیداری و كەسایەتی ئەكادیمی 

و رۆشنبیر ئامادەی بوون.
خانمان  كاروباری  باڵای  ئەنجومەنی  بەرپرسی  زەنگەنە  پەخشان 
»ئەو  گوتی:  گوڵان  بۆ  تایبەت  بوو،  دانیشتنەكە  ئامادەی  كە 
ئەوە  فیعلەن  و  پێدەڵێ  واقعەكەمان  خرانەڕوو  دەرەنجامانەی 

واقعەكەیە كە ژن بەشدارە، بەڵام زۆر دوورە لەوەی هاوبەش بێ، 
نموونەی بواری پەروەردەیە كە لە چاو بوارەكانی دیكە رێژەیەكی 
ئاخۆ  ئەنجامەكەیەتی،  ئەوە  ئینجا  بەشدارە،  تێیدا  ژن  زۆری 
لە سەركردایەتی  بێ.  بێبەش  بوارەكانی دی ژن چەند  لە  دەبێ 
و مەكتەبی سیاسیی حزبەكاندا دوو لە سەدیش ژنیان تێدا نییە، 
بەڵام بۆ پەرلەمان رازی بوون 30%ی بە ژن بدرێت، ئەو بارودۆخ و 
دەرەنجامە هیچ كات رامانناهەژێنێ، لەبەر ئەوەی ئەگەر ژنەكان 
دڵخۆشی،  مایەی  نابنە  ئەوا  هەیە،  رێژەیەكیشیان  حزبەكاندا  لە 
چاوێك  پێویستە  نین،  بڕیارێك  هیچ  خاوەن  حزبدا  لەناو  چونكە 
بە حاڵی خۆماندا بخشێنینەوە، لە كاتێكدا رۆژ تا ئێوارە باس لە 
دیموكراسی و شەفافیەت و پێشكەوتن دەكەین، من پێش هەموو 

بەشداریی ئافرەت
لە ناوەندی بڕیاری سیاسی و پەروەردەیی

»گرووپی ئاشتی ژنانی سەركردە لە كوردستان« و »رێكخراوی ئێمە بۆ گەشەپێدانی مرۆیی« بە پاڵپشتی 
»رێكخراوی MPA«ی نەرویجی بۆ ماوەی یەك ساڵ پرۆگرامێكیان سەبارەت پرسی بەشداریكردنی ئافرەت لە 

ناوەندی بڕیار و هێنانەكایەی هاوسەنگی رەگەزی راگەیاند. رۆژی سێ شەممەی رابردووش -رێكەوتی 22ی كانوونی 
دووەمی 2015 - لە هۆتێل رۆتانا-ی هەولێری پایتەختی هەرێمی كوردستان بۆ تاوتوێكردنی دوو لێكۆڵینەوە دەربارەی 
بەشداریی ئافرەت لە ناوەندی بڕیاری سیاسی و پەروەردەیی دانیشتنێكیان ساز كرد. گۆڤاری گوڵان بە پێویستی زانی 

راو سەرنجی چەند كەسایەتی بەشداربووی دانیشتنەكەی سەرەبات بە ئەنجامی ئەو گردبوونەوەیە وەربگرێت.

گوڵان: كۆمەڵایەتی

بەداخەوە  دەبینین  وەك  چونكە  دەگرم،  حزبەكان  یەخەی  كەس 
دەنێرێتە  تاكەكان  حزب  و  شتێكە  هەموو  حزب  ئێمەدا  وڵاتی  لە 
حكومەت و پەرلەمان و پۆستەكانی دیكە، بۆیە پێویستە حزبەكان 
پێداچوونەوەیەكی جددی بكەن بە مەنهەج و سیاسەت و رەفتاریان 
بەرنامە هەیە  لەناو حزبەكاندان.  ئافرەتانەی  ئەو هاوڕێ  لەگەڵ 
دەرفەتی  لە  سوود  بتوانێ  تاوەكو  ژن  پەرەپێدانی  چۆنیەتی  بۆ 
هەیە  یەكسانمان  دەرفەتی  سیستەمی  ئێمە  وەربگرێ،  یەكسان 
پێشكەشی  داواكاری  كوڕ  و  كچ  نموونە  بۆ  رەگەز،  هەردوو  بۆ 
پڕۆژەی تواناسازی بكەن، بەڵام چەند ئامادەكاری بۆ ژن كراوە 
كە ئاسانكاری بێت بۆ چوونە دەرەوە و سوودوەرگرتن لەم پرۆژەی 

تواناسازییە؟
زانكۆ،  و مامۆستای  ئەكادیمی  كەسایەتی  نازناز محەمەد  د. 
كە ئەویش لە دانیشتنەكەدا بەشدار بوو، بەمجۆرە رای خۆی بۆ 
گوڵان دەربڕی: »خستنەڕووی ئەو داتایانە سەبارەت بە پێگەی 
ئافرەت لە مەواقعی بڕیارسازیدا دوو لێكۆڵینەوەی زۆر رێكوپێك 
لەگەڵ  بەداخەوە  كە  خستەڕوو  تاڵیان  زۆر  راستییەكی  بوون، 
رەگەزی  لەگەڵ  یە   50 بە   50 كچ  قوتابیانی  رێژەی  ئەوەی 
بەرامبەر، بەڵام كە دێتە سەر دابەشكردنی شوێنی بڕیار و پۆست 
و پلە و پایە رێژەی ئافرەت زۆر زۆر كەمە و یەك لەسەر پێنجی 
بەشداری  پۆستدا  هەندێك  لە  تەنانەت  ژنە،  بۆ  بڕیار  مەواقعی 
زانكۆی   30 كۆی  لە  سفرە،  رێژەكەی  و  نییە  بوونی  ئافرەت 
ئەهلی و حكوومی یەك ئافرەتی سەرۆك زانكۆمان نییە، تەنانەت 
لە بەڕێوەبەرە گشتییەكانی پەروەردە یەك ئافرەتی تێدا نییە، جگە 
لە مەراكزە سیاسییەكانی دیكە، جگە لەوەی بەشداری ئافرەت 
وەكو پارێزگار، قائیمقام، بەڕێوەبەری ناحیە، یان هەر نییە، یان 
زۆر زۆر كەمە، ئەوەش زەنگێكی مەترسیدارە كە تاوەكو ئێستا لە 
كەلتووری ئێمە و لە عەقڵییەتی ئەحزابە سیاسییەكان هەیە كە 
پیاو بەڕێوەی دەبات و هەر لەسەر ئەو رێچكەیە دەڕۆن كە دەبێ 
ژن لە مەواقعی خوارەوە كاری بەردەستی و كاری بچووكی پێ 

راسپێردرێت، شوێنە قیادی و بڕیارسازەكان دەبێ لە دەست پیاو 
بێ، بۆیە تەنیا چارەسەر بۆ ئەوەی ئەو بارە ناهاوسەنگە راست 
لەگەڵ  بكرێ  كۆتا  سیستمی  لە  پەیڕەوی  پێویستە  بكرێتەوە، 
قاعیدەی تەمییزی ئیجابی، ئەگەر ئەم دوو شتە رەچاو بكرێ، 
بۆ ئەوەی سوود لەو هەموو توانا و وزەی ژنان و كچان وەربگرین 

كە هەیانە«. 
هەڵكشانی  بە  گەشبینی  ئایا  كە  پرسیارەشدا  ئەو  وەڵامی  لە 
رێژەی بەشداری ئافرەت لە ناوەندەكانی مەعریفی و ئەكادیمی، 
د. نازناز محەمەد گوتی: »ئەوەیان پەیوەستە بە ئیرادەی سیاسی 
ئەحزابەكان لە لایەك و لە لایەكی دیكەشەوە پەیوەستە بە فشاری 
خودی ئافرەتانی رۆشنبیر و ئەكادیمی كە بتوانن ئەو فشارە لەسەر 
حزبەكەیان دروست بكەن، جگە لەوەی گفتوگۆكانی ئەم دانیشتنە 
و خستنەڕووی لێكۆڵینەوەكان جۆرێكە لە فشار و فەزحكردنێكە 
بەڕاستی ئاشكراكردنی راستییەكانە و پێویستە دامانچەڵەكێنێ كە 
ئەو هەموو كەموكوڕییەمان زۆر بە ئاسایی بەسەردا تێپەڕیوە و بۆ 
لەمەودوا پێویستە رێگە نەدەین بەسەرماندا تێپەڕێ، ئەو كارەش 
هەم لە ئەستۆی ژنە، كە دەكرێ ژن خەم لەخۆی بخوا، لە هەمان 
وڵاتەیە  ئەم  دڵسۆزی  و  رۆشنبیر  پیاوانی  ئەستۆی  لە  كاتیشدا 
كاتێكدا  لە  ئەحزابەكانە  ئەستۆی  لە  هەمووشیانەوە  سەرووی  لە 
بانگەشەی عەلمانیەت و پێشكەوتن و سۆشیالیستی و چەپایەتی 

و دیموكراتییەت دەكەن.
لە لای خۆیەوە د. چنار سەعد عەبدوڵڵا ئەندامی ئەنجومەنی 
هەمان  بە  سەبارەت  كوردستان  دیموكراتی  پارتی  سەركردایەتی 
ژنانی  ئاشتی  »گرووپی  گوتی:  گوڵان  بۆ  تایبەت  پرس 
گەشەپێدانی  بۆ  ئێمە  رێكخراوی  و  كوردستان  لە  سەركردە 
بۆماوەی  نەجەرویجی   MPA رێكخراوی  پاڵپشتی  بە  مرۆیی 
كردنی  بەشداری  پرسی  سەبارەت  پرۆگرامێكیان  ساڵ  یەك 
رەگەزی  هاوسەنگیی  هێنانەكایەی  و  بڕیار  لەناوەندی  ئافرەت 
راگەیاند. یەكێك لەو پرۆگرامانەی كە گرووپەكەمان )گرووپی 
ئەو  ئەندامێكی  من  كە  كوردستان(  سەركردەی  ژنانی  ئاشتی 
گرووپەم، لەگەڵ هاوبەشەكانی پێی هەستا، ئەنجامدانی چەندین 
پسپۆڕ  خەڵكی  و  خانمان  لەگەڵ  بوو  وۆركشۆپ  و  دانیشتن 
لەسەر ئاستی كوردستان سەبارەت بە چۆنیەتی چەسپاندنی مافی 
پرۆژەی  لە  وڵات  ئیدارەی  لە  بەشدارییان  زەمانەتكردنی  و  ژن 
دەستووری هەرێمی كوردستاندا، دووەم كاری گرووپ كە ئەمڕۆ 
– رۆژی دانیشتنەكە- پێی هەڵساین، خستنەڕووی ئەنجامی ئەو 
رەگەزی  یەكسانی  رەوشی  لەسەر  بوو  لێكۆڵینەوەیە  دووڕاپۆرتە 
راپۆرتی  باڵادا،  خوێندنی  و  پەروەردە  سیاسەتی  لەناوەندی 
دووەمیش لەسەر رەوشی ئافرەت لە ناوەندی بڕیاردا بوو. ئەو دوو 
راپۆرتە بەرهەمی كاری دوومانگی كاركردنی ستافی ئامادەكار 
خستنە  كارە  لەو  مەبەست  گرووپەكەمانە.  سەرپەرشتیاری  و 
رووی واقیعی بەشداریكردنی ئافرەتە بە ژمارەی راستەقینە كە 
ناوەندی  لە  وەرگیراون،  حكومەت  فەرمییەكانی  دامەزراوە  لە 
پەروەردەیی  ناوەندی  و  بەگشتی  دەسەڵات  پێگەكانی  و  بڕیار 
دڵخۆشی  جێگای  ئەنجامەكان  بەداخەوە  كە  باڵا،  خوێندنی  و 
نین. لەو دانیشتنەدا بانگهێشتی ژمارەیەكی بەرچاو لەو بەڕێزانە 
كراوە كە لە ناوەندەكانی بڕیاری سیاسی و ئیداری و ئاكادیمی 
پێگەی باڵایان هەیە، بەو ئومێدەی پرسی بەشداری ئافرەت و ئەو 

لاسەنگیەی كە هەیە راست بكرێتەوە .«

د. چنار سەعد عەبدوڵڵا: 

د. نازناز محەمەد: 

لەو دانیشتنەدا ژمارەیەكی 
بەرچاو لەو بەڕێزانە بانگهێشت 
كران كە لە ناوەندەكانی بڕیاری 

سیاسی و ئیداری و ئاكادیمی 
پێگەی باڵایان هەیە، بەو 

ئومێدەی پرسی بەشداری ئافرەت 
و ئەو لاسەنگییەی كە هەیە 

راست بكرێتەوە

لە كۆی 30 زانكۆی ئەهلی و 
حكوومی یەك ئافرەتی سەرۆك 

زانكۆمان نییە، تەنانەت 
لە بەڕێوەبەرە گشتییەكانی 

پەروەردە یەك ئافرەتی تێدا 
نییە

پەخشان زەنگەنە:
لە سەركردایەتی و مەكتەبی 
سیاسیی حزبەكاندا دوو لە 

سەدیش ژنیان تێدا نییە، بەڵام 
بۆ پەرلەمان رازی بوون 30%ی 

بە ژن بدرێت

 ساڵی رابردوو وەزارەتی ئەوقاف و كاروباری ئایینی حكومەتی هەرێمی 
كوردستان، دوای پرس و را  لەگەڵ یەكێتی زانایانی ئایینی و دەستەی 
دادوەری و سەرۆكایەتی دادگا و ئەندامانی لیژنەی فەتوا لە هەرێمی 
كوردستان، چەند رێنماییەكی  سەبارەت بە گرێبەستی هاوسەرگیری 
دەركرد.  كوردستان  دادگاكانی  دەرەوەی  لە  تەڵاق  و  مارەبڕین  و 
یەكەم رێنمایی ئەو راگەیاندراوە بریتیی بوو لەوەی كە »هیچ 
ئەو  و  مێردمنداڵ  و  منداڵ  بۆ  هاوسەرگیری  گرێبەستێكی 
باڵغبوون  تەمەنی  نەگەیشتبنە  كە  نادرێت،  ئەنجام  كەسانە 
باڵغبوون  تەمەنی  باشترین  بە  تەمەنی18ساڵیش  و 

هەڵبژێردراوە.«
پی«  پی  »یو  رێكخراوی  راوێژكاری  خۆیەوە  لەلای 
ئیتاڵی، باس لەوە دەكات كە لە جیهاندا زیاتر لە ٧00 
پرۆسەی  ناو  چوونەتە  منداڵی  بە  ئافرەت  ملیۆن 
هاوسەرگیرییەوە كە تەمەنیان لە 18 ساڵ كەمتر بووە، 
زیاتر  كوردستان  هەرێمی  كەمپەكانی  نێو  لە  تەنانەت 
 18 تەمەنی  خوار  لە  هاوسەرگیری  حاڵەتی  لە٧00 

ساڵیدا تۆمار كراون.
تەندروستی،  ژیانی  رێكخراوی  سەرۆكی  عەزیز  قاسم 
كە  دەكات  ئەوە  بۆ  هێما  قسەكانیدا  دەستپێكی  لە 
زیانی  ساڵی   18 تەمەنی  خوار  لە  هاوسەرگیری 
تەندروستی زۆری هەیە و كاریگەری دەروونی خراپیشی 
بەتایبەتی لە سەر كچان دەبێ. هەر سەبارەت بەو پرسە 
ناوەندی  سێ  رێگای  لە  »رێكخراوەكەمان  گوتی: 
بابەتە  ئەم  لەسەر  زۆری  كاری  ئافرەتانەوە  بە  تایبەت 
كردووە و هەفتانە لە رێگەی پزیشكی ئافرەتان و توێژەری 
ئەم  گەورەكانی  مەترسییە  لە  ئافرەتان  كۆمەڵایەتییەوە 
دیاردەیە ئاگادار دەكەینەوە، هەروەها لە رێگەی نۆرینگە 
پسپوڕەكانمان  پزیشكە  لەلایەن  تایبەتییەكانمانەوە مانگانە 

بەشووودانی كچانی  خوار تەمەنی 18 ساڵ 
رێژەی مردنی دایكی دووگیان زیاد دەكات

هاوسەرگیریی پێش وەخت حاڵەتێكی بەربڵاوی كۆمەڵگەی مرۆییە بە كۆمەڵگەی 
كوردیشــەوە، چالاكوانانی ئەو بوارەش رایانوایە هاوســەرگیریی منداڵان رێگە لە 
ســادەترین پێداویســتییەكانی ژیانیان دەگرێت، نموونەی بەرجەســتەی وازهێنانە 
لە خوێندن و دواكەوتنە لە گەشەی هزری، ئەوەش جگە لەوەی تەندروستی و 
گەشەكردنیان دەخاتە مەترسییەوە، هاوكات تواناكانیان لاواز دەكات و ناتوانن 
بــە ئاســانی لەســەر داهاتووی ژیانیــان بڕیار بدەن. ئەمە پرســێكی قووڵی 
كۆمەڵایەتییە و گۆڤاری گوڵان بە پێویستی زانی كارێكی مەیدانی لە 
سەر بكات، بەشداربووانی ئەم راپۆرتەش لە سەر ئەو بابەتە راوسەرنجی 

خۆیان دەخەنەڕوو.

دەكرێنەوە،  ئاگادار  پێشوەخت  هاوسەرگیری  حاڵەتی  لە  ئافرەتان 
دیاردەیە  ئەم  مەترسییەكانی  لە  ئافرەتان  بەردەوام  ئەوەش  وێڕای 
هۆشیار دەكرێنەوە، كە یەكێكە لە هۆكارەكانی گیان لەدەستدانی 

دایكانی دووگیان.« 
خستەڕوو  ئەوەشی  تەندروستی  ژیانی  رێكخراوی  سەرۆكی   
دووگیان  ئافرەتانی  مردنی  )40%(ی  توێژینەوەكان  »بەپێی  كە 
»هەر  گوتیشی:  دراون،  بەشووو  ساڵی   18 پێش  كە  لەوانەن 
رێگەی  لە  داوە،  سەرنجمان  ئێمە  ئەوەی  و  توێژینەوەكان  بەپێی 
نورینگەكانی تایبەت بە ئافرەتانەوە دۆخی خراپی ئابووری یەكێكە 

لە هۆكارە دیارەكانی ئەم دیاردەیە.« 
لیژنەی  سەرۆكی  جێگری  فەقێ  هادی  كەژاڵ  پەرلەمانتار 
داكۆكیكردن لە مافەكانی ئافرەتان، سەبارەت بە هەمان پرس دەڵێت: 
یاساییەوە  رووی  لە  ساڵی  تەمەنی 18  خوار  لە  »هاوسەرگیری 
و  پێگەیشتن  لە  شێوازێك  تەمەندا  لەو  ئەوەی  لەبەر  قەدەغەیە، 
كامڵبوونی ئەقڵی دروست نەبووە، بۆیە یاسا رێگە بە هاوسەرگیری 
لە خوار تەمەنی 18 ساڵی نادات، بەڵام لە هەندێ حاڵەتدا كە لە 
دەرەوەی دادگا و لە رێگەی مەلاكان مارەبڕین ئەنجام دەدرێ، ئەوا 
دادگا ناچار دەبێ، گرێبەستی هاوسەرگیرییەكە تۆمار بكات.« 
ئەو  قەدەغەكردنی  بۆ  پەرلەمان  رابردووی  خولی  گوتیشی: »لە 
دیاردەیە كاری زۆر كرا و بە هەمواركردنەوەی یاسای باری كەسێتی 
هەوڵی رێگریكردن لە هاوسەرگیریی خوار تەمەنی 18 ساڵ دراوە، 
لە  بە بڕگەیەك  بەرنامەی كارماندایە كە  لە  ئێستاشدا  لە خولی 
ئەو  قەدەغەكردنی  خێزانی  توندوتیژی  بەرەنگاربوونەوەی  یاسای 
ئەو  بڕگەی  و  ماددە  كۆمەڵێ  گەرچی  بكەین،  زیاد  دیاردەیە 
یاسایە نەچۆتە بواری جێبەجێكردن و گرفت بۆ لایەنی جێبەجێكار 
درووست دەكات، بەڵام بە هەماهەنگی لەگەڵ حكومەت و چەند 
رێكخراوێك دەمانەوێ ئەو یاسایە هەموار بكەینەوە، ئێمەش یاسای 
لە  توندوتیژی  بەرەنگاربوونەوەی  2011ی  ساڵی  8ی  ژمارە 

بەردەستماندایە و دەمانەوێ هەمواری بكەینەوە.«
 وەك ئەو پەرلەمانتارە باسیكرد، بەپێی یاسای ژمارە 15ی ساڵی 
هاوسەرگیریی  دەرچووە،  كوردستان  پەرلەمانی  لە  كە   2008
 18 تەمەنی  لە  و  نایاساییە  ساڵ   18 تەمەن  خوار  منداڵانی 
دەدرێت  پێ  رێگەی  باوكی  و  دایك  رەزامەندیی  بە  كچ  ساڵەوە 

هاوسەرگیری بكات.
منداڵبوون  و  ئافرەتان  نەخۆشییەكانی  لە  پسپۆڕ  خدر  سەبریە  د. 
كە  دەكاتەوە  لەوە  جەخت  پرس  هەمان  بە  سەبارت  نەزۆكی،  و 
لە رووی جەستەییەوە مەترسیدارە، چونكە  زوو شووكردنی كچان 
»زۆرجار بە هۆی بچووكی تەمەن منداڵبوونیان دوادەكەوێت و لە 
دەرەنجامی بە كارهێنانی دەرمانی زۆر و خۆدانە دەست دكتۆر و 
دەرزی و دەرمان تووشی موزاعەفات دەبن، كە دووگیانیش دەبن 
منداڵدانیان بە باشی گەشەی نەكردووە، رەنگە تووشی لەبارچوون 
ببن، هەروەها لە كاتی منداڵبووندا بەرگەی ژانی منداڵبوون ناگرن 
و دووچاری نەشتەرگەری دەبنەوە، هەروەها دوور نییە منداڵبوونەكە 
بە گیان لە دەستدانی دایكەكە كۆتایی پێ بێت، ئەوانە و كۆمەڵێ  
گرفتی دیكەی لابەلا دووچاری ئەو تەمەنە دەبێتەوە.« گوتیشی: 
بۆ  تەمەن  باشترین  كە  دەرخستووە  ئەوەی  پزیشكی  »زانستی 

هاوسەرگیری و دووگیانبوون تەمەنی 20 تا 30 ساڵییە.«
كەوا  دەكاتەوە  لەوە  جەخت  حەمەدەمین  پاوان  دەروونی  توێژەری 
هاوسەرگیری پرۆسەیەكی گرنگە لە ژیانی هەر كچ و كوڕێك، 
گونجاودا  تەمەنیكی  لە  دەبێت  كچ  »بەشووودانی  رایوایە  بەڵام 
ئامادە  تەواو  ژیرییەوە  و  جەستەیی  رووی  لە  كچەكە  واتە  بێت، 

و پیگەیشتوو بێت، بەڵام لە خوار تەمەنی 18 ساڵییەوە بەهۆی 
رەنگە  نییە،  پێگەیشتووی  و  كامڵ  جەستەیەكی  كچەكە  ئەوەی 
نەتوانێ منداڵێكی تەندروست و پێگەیشتوو بهێنێتە دنیا، زۆربەی 
ئەو دایكانەش لە بەر ناشارەزایی لە بواری منداڵداری و دایكایەتی، 
بەرگەی ئازاری سكپڕی و منداڵبوون ناگرن و دەمرن، جگە لەوەی 
لە رووی دەروونیشەوە كە تەواو پێنەگەیشتوون و زانیاری تەواویان 
لە سەر ئەم پرۆسەیە نییە، چونكە مرۆڤەكان كە دەگەنە تەمەنی 
نەوجەوانی كومەڵێك گۆڕانكاری دەروونی و فیسیۆلۆژی روویان 
تێدەكات، بۆیە پێویستە لەسەر خێزان هاوڕێ و كەسانی نزیكی كە 
رێنماییكەری بن و گوێی لێبگرن، بەتایبەتی لە كاتی بیركردنەوەیان 
كاریگەرییە  لە  و  بكرێن  رێنمایی  پێویستە  زۆر  هاوسەرگیری  لە 

خراپەكانی هاوسەرگیری پێشوەخت ئاگاداریان بكەنەوە .
حكومەتی  لە  تەندروستی  وەزیری  حەمەڕەشید،  د.رێكەوت   
توندوتیژی  بەرەنگاربوونەوەی  مەراسیمی  لە  كوردستان  هەرێمی 
بەشوودانی  »دیاردەی  رایگەیاندوە:  وتەیەكدا  لە  ئافرەتان  بە  دژ 
و  نێودەوڵەتییەكان  رێكخراوە  لە  راپۆرتی  هەروەك  پێشوەختە 
جیهانییە،  دیاردەیەكی  هاتووە،  جیهانیدا  تەندروستی  رێكخراوی 
بەتایبەتی لە وڵاتە هەژار و تازە پێگەیشتووەكان زیاتر دەردەكەوێت، 
ساڵانە زیاتر لە 140 ملیۆن بەشووودانی منداڵی خوار تەمەن 18 
ساڵ لەجیهان تۆمار دەكرێت و لەو ژمارەیەش زیاتر لە 50 ملیۆنی 
لە تەمەنی زۆر بچوكی خوار 15 ساڵییە، بەمەش رۆژانە 39 هەزار 
بەناچاری  و  خۆیان  تێگەیشتنی  و  ویست  بەبێ  لەجیهان  منداڵ 

بەشووو دەدرێن.«
كردوە  ئەوەشی  باسی  كوردستان  هەرێمی  لە  تەندروستی  وەزیری 
كە بە گوێرەی زانیاری بەردەست رێژەی بەشووودانی منداڵ لە 
هەرێمی كوردستان )زوو بەشووودان( 23،4%ـە و بەشووودانی خوار 
تەمەن 15 ساڵ 4%ـە. گوتیشی: »پێویستە بەگژ ئەو دیاردەیەدا 
و  توندوتیژی  گەورەترین  منداڵ  بەشووودانی  چونكە  بچینەوە، 
مافەكانی  بەتایبەتی  و  مرۆڤ  مافەكانی  بە  دژ  پێشێلكارییە 
منداڵ، پاراستنی مافی منداڵ و رێگە نەدانیش بە دەستدرێژیكردن 
هەموومان  كۆمەڵگەیە،  تەواوی  ئەركی  جۆرەكانیەوە  هەموو  بە 
بەرپرسین لە راگرتنی ئەو پێشێلكارییە، بەتایبەتی كە بەشوودانی 
پێشوەختە، كاریگەری زۆر خراپی جەستەیی و دەروونی و سۆزی 
پێگەیشتن  لە  دەگرێت  رێگە  بەشووودراو،  منداڵی  لەسەر  دەبێت 
ئامادەبوونی  بۆ  عەقڵی  و  دەروونی  و  جەستەیی  كامڵبوونی  و 
ئەوە  لەبەر  شووكردن،  دوای  بەرپرسیاریەتی  ئەستۆگرتنی  لە  بۆ 
رێژەی تەڵاقدان و توندوتیژی و نەگونجان و گرفتەكانی خیزان 
زۆر زیاتر و قورستر دەبێت. زوو بەشوودان دەبێتە هۆی زیاتربوونی 
رێژەی مردنی دایكی دووگیان، ئەو دایكانەی تەمەنیان لەخوار 
زیاترە  دەبن، مەترسیی مردنیان چەند جار  18 ساڵە و دووگیان 
كردووە،  شوویان  ساڵەوە   18 سەرووی  تەمەنی  لە  كە  دایكان  لە 
هەروها رێژەی مردنی منداڵی ئەو دایكانەی خوار تەمەنی 18 
ساڵن بە رێژەی 50% زیاترە لە منداڵی ئەو دایكانەی تەمەنیان 
لە سەرووی 18 ساڵە . ئەو دوو بابەتە مردنی دایكی دووگیان و 
مردنی منداڵ، دوو نیشاندەری زۆر گرنگی باری تەندروستی هەر 
پەرەپێدانی  هەزارەی  ئامانجەكانی  لە  بۆیە  هەر  كۆمەڵگەیەكن، 
نەتەوە یەكگرتووەكان و رێكخراوی تەندروستیی جیهانی لە لیستی 
ئامانجەكان لە ئامانجی ژمارە 4 و 5 جێگیركراوە بۆ كەمكردنەوەی 
رێژەی مردنی دایكی دووگیان و منداڵان . لە هەرێمی كوردستان 
رێژەی مردنی دایكی دووگیان 24،9% و مردنی منداڵی خوار 

تەمەن یەك ساڵ 32%ـە«. 

هاوسەرگیری لە خوار تەمەنی 
18 ساڵی لە رووی یاساییەوە 
قەدەغەیە، لەبەر ئەوەی لەو 

تەمەندا شێوازێك لە پێگەیشتن 
و كامڵبوونی ئەقڵی دروست 

نەبووە، بۆیە یاسا رێگە بە 
هاوسەرگیری لە خوار تەمەنی 

18 ساڵی نادات

زیاتر لە ٧00 ملیۆن ئافرەت بە 
منداڵی چوونەتە ناو پرۆسەی 
هاوسەرگیرییەوە كە تەمەنیان 

لە 18 ساڵ كەمتر بووە،

رێژەی مردنی منداڵی ئەو 
دایكانەی خوار تەمەنی 18 

ساڵن بە رێژەی 50% زیاترە لە 
منداڵی ئەو دایكانەی تەمەنیان 

لە سەرووی 18 ساڵە

بەشووودانی منداڵ گەورەترین 
توندوتیژی و پێشێلكارییە دژ بە 

مافەكانی مرۆڤ و بەتایبەتی 
مافەكانی منداڵ، پاراستنی 

مافی منداڵ و رێگە نەدانیش 
بە دەستدرێژیكردن بە هەموو 
جۆرەكانیەوە ئەركی تەواوی 

كۆمەڵگەیە

گوڵان: كۆمەڵایەتی

قوربانییەكی ئەوینداری
 بەسەرهاتی خۆی بۆ گوڵان دەگێڕێتەوە

لە دێرزەمانەوە »خۆشەویستی« لە ناو زۆربەی كۆمەڵگەكان هێمای ئەویندارییەكی پاك و بێگەرد بووە، زۆربەی میللەتانی 
دنیاش چیرۆك و چەمە و هۆنراوەی زۆریان لەســەر عاشــقانی وڵاتی خۆیان هەیە، كوردیش لەو بوارەدا بەشــی خۆی هەیە 
و شــیرین و فەرهاد، خەج و ســیامەند، لاس و خەزاڵ و مەم و زین و ....تاد، نموونەی ئەو ئەویندارییە بێخەوشــەن. بەڵام 
لەم ســەردەمەدا ئەو چەمكانە گۆڕانكاری بەســەردا هاتووە و بەلاڕێدابردنی ئەو ئەویندارییە بێگەردانە چیرۆكی دڵتەزێن و 

چەندین قوربانی لێكەوتووەتەوە. یەكێك لەو قوربانییانەش بەمجۆرە بەسەرهاتی خۆی بۆ گوڵان دەخاتەڕوو.

شەوبۆ ئافرەتێكی تەمەن 39 ساڵ و دایكی سێ منداڵە، بەڵام 
چێژ  منداڵانی  سۆزی  لە  دەتوانێ  نە  و  هەیە  هاوسەری  نە 
وەربگرێ. ئەو خاتوونە لە گۆشەی ژوورێكی خانەی داڵدەدانی 
خۆی  رابردووی  لە  بیر  بەردەوام  شەو  بە  و  رۆژ  بە  ئافرەتان، 

دەكاتەوە و یادی منداڵەكانی چاو بە فرمێسكی دەكات. 
و  دەزانێت  بێخەوش  ئەویندارییەكی  قوربانیی  بە  خۆی  شەوبۆ 
جەختیش  نییە،  پەشیمان  خۆی  رابردووی  لە  ئەوەی  سەرەڕای 
رابردوو  بۆ  ژیانی  دیكەش  جارێكی  ئەگەر  كە  دەكاتەوە  لەوە 
بە  دایكە  ئەو  هەڵدەبژارد.  هەمان چارەنووسی  ئەوا  بگەڕێتەوە، 
هیوا  و  دەگێڕێتەوە  بەسەرهاتی خۆی  ساكار  و  سادە  زمانێكی 
ئەو  و  باوكان  بۆ  پەیامێكی  گوتەنی  خۆی  دەخوازێ،  بەوەش 
نەزانی و كاڵفامی چارەنووس و بەختی  بە  خێزانانە هەبێت كە 

كیژی خۆیان رەش دەكەن. 
و  داواكار  كەچی  ناسیبوو،  خۆم  تازە  و  بووم  منداڵ  »هێشتا 
و  كەسوكار  و  خزم  بە  و  دەدا  ماڵیان  دەرگای  لە  خوازبێنیكارم 
كوڕی  بۆ  منیان  داوای  و  دەگرت  باوكمیان  بەرۆكی  بێگانەوە 
باوكم  ئەوەش  لەبەر  هەر  بووم.  بەرچاو  كچێكی  دەكرد.  خۆیان 
بە  كرد  و منی  كردم  بێبەشی  خوێندن  لە  ناوەندی  قۆناخی  لە 
باوكی منداڵەكانم كە  كچی ماڵەوە. ماوەی سێ ساڵ لەگەڵ 
ئەو كات هاوگەڕەكی خۆمان بوو، نامەی دڵداریمان گۆڕییەوە، 
بەڵام لەو ماوەیەدا هەرگیز پەنجەی دەستمان بەر یەك نەكەوت. 
ئەو خۆشەویستییەمان زۆر پاك و بێگرێ بوو. هەموو هیوایەتمان 
ئەوە بوو رۆژێك بە ئاسوودەیی لە ناو ماڵی خۆمان بژین. مامێكم 
مارە  كوڕە مامم  لە  ئەوەی من  لە سەر  رێككەوتبوون  باوكم  و 
بكەن. چی خوازبێنیم بهاتبایە، باوكم دەیگوت: كچم مارەبڕی 
كوڕە مامیەتی. منیش كۆرە بام و كوڕە مامەكەم نەدیتبا، ئەوەندە 
رقم لێ بوو. ماڵی یاسین -ی باوكی منداڵانم چوار جار هاتنە 
خوازبێنیم، باوكم هەر رازی نەبوو. من و یاسین بەڵێنمان دابوو، 
یان بۆ گۆڕ بین، یان بۆ یەكتری، بەڵام تەمەنم تازە بووە 1٧ 
ساڵ، شەوێك مامم مەلای هێنا و پێشتر لەگەڵ باوكم قسەی 
خۆیان كردبوو كە ئەو شەوە من بۆ كوڕی مامم مارە بكەن. بەڵام 
من لە بەر چاوی مەلاكە قبووڵم نەكرد و هەڕەشەی خۆسووتاندنم 

كرد، مەلاش گوتی: ئەو مارەبڕینە گوناهە و من نایكەم، كاتێك 
باوكم  شكاندم.  قەلبیان  هەموو  مامم  و  باوكم  رۆیشت  مەلا 
ناكەم. یاسین  ئازارەكەی فەرامۆش  داركارییەكی كردم هەرگیز 
ئەو كات تەمەنی بیست ساڵ دەبوو. قوتابی زانكۆ بوو. كە زانی 
جار  چوار  دوای  ئیتر  خوارد،  خەمی  زۆر  بەسەرهاتووە،  چیم 
خوازبێنی نائومێد بوو لەوەی كە باوكم بەو هاوسەرگیرییە رازی 
ئێران.  بچینە  پێكەوە  و  هەڵبین  دا  بڕیارمان  بۆیە رۆژێك  بێت، 
نەهامەتی  و  لە غەریبی سەختی  و  كرد  بڕیارەكەمان جێبەجێ 
ئەوینەكەمان هەتا  و  بووین  بەختەوەر  بەڵام زۆر  بینی.  زۆرمان 
دەهات پڕ لە خۆشەویستی و وەفاداری دەبوو. دوو كوڕ و كیژێك 
بەرهەمی ژیانی هاوبەشمان بوو. دوای 15 ساڵ باوكم و ماڵی 
خۆش  لێمان  كە  نارد  وەڵامیان  و  دۆزییەوە  ئێمەیان  خەزوورانم 
دەبن، ئێمەش فریومان خوارد و وتمان با بچینەوە وڵاتی خۆمان 
و لە غەریبی رزگارمان بێت، گەرچی منداڵەكان هەرسێكیان بە 
زمانی فارسی دەرسیان خوێندبوو، بەڵام ئەوانیش بەوە دڵخۆش 
بوون كە دەچینەوە ناو كەسوكاری خۆمان و ئیتر ماڵ و بنەمان 
كۆكردەوە و هاتینەوە، بەڵام یەك هەفتەی پێنەچوو، باوكم و برایەكم 
دوای  و  دەمەقاڵێ  كردیانە  مێردەكەم  لەگەڵ  و  ماڵمان  هاتنە 
سووكایەتی پێكردنێكی زۆر لە بەرچاوی خۆم مێردەكەمیان بە 
دەمانچە كوشت و سەرەڕای پاڕانەوەم تەقەیان لە منيش كرد و بە 
نیوەگیانی لە دەستیان هەڵهاتم و چوومە كوڵان و بە هاتوهاواری 
من خەڵكی گەڕەك لێم كۆبوونەوە و باوك و براكەم دەرچوون و 
هەر  رۆژە  ئەو  كرام.  نەخۆشخانە  رەوانەی  برینداری  بە  منیش 
ئێستا  تا  كاتەوە  لەو  بوون،  خەزوورم  ماڵی  لە  منداڵەكەم  سێ 
نەیانمبینیوە. ئەوە چەند ساڵە ماڵی باوكم ئەو دوژمندارییەیان بۆ 
خۆیان درووست كردووە، ماڵی خەزوورانیشم منداڵەكانیان بردووە 
و لە سۆزی دایكایەتی بێبەشیان كردووم. خوای گەورە لە گوناه 
خۆ  رەشە گەیاند.  رۆژە  بەم  منیان  وا  نەبێت  تاوانیان خۆش  و 
ئێمە تاوانمان نەبوو. مێردەكەم هەتا مارەی نەكردم بۆ یەكجاریش 
دەستی منی نەگرت. نازانم ئەو كەرامەت و پاكییە بۆچی ئەشێ 
سزاكەی مەرگ بێت؟ ئەوە كەی ویژدانە خۆشەویستی تاوان بێت 

و كوشتن ببێتە تۆمەت و سوڵحی لەسەر بكەن؟«

تی
ڵایە
مە
كۆ

باوكم و برایەكم هاتنە 
ماڵمان و لەگەڵ مێردەكەم 
كردیانە دەمەقاڵێ و دوای 

سووكایەتی پێكردنێكی 
زۆر لە بەرچاوی خۆم 

مێردەكەمیان بە دەمانچە 
كوشت و سەرەڕای پاڕانەوەم 

تەقەیان لە منیش كرد و 
بە نیوەگیانی لە دەستیان 

هەڵهاتم و چوومە كۆڵان و 
بە هاتوهاواری من خەڵكی 

گەڕەك لێم كۆبوونەوە و 
باوك و براكەم دەرچوون و 
منیش بە برینداری رەوانەی 

نەخۆشخانە كرام

مێردەكەم هەتا مارەی 
نەكردم بۆ یەكجاریش 

دەستی منی نەگرت. نازانم 
ئەو كەرامەت و پاكییە 

بۆچی ئەشێ سزاكەی مەرگ 
بێت؟ ئەوە كەی ویژدانە 
خۆشەویستی تاوان بێت 

و كوشتن ببێتە تۆمەت و 
سوڵحی لەسەر بكەن؟

دوای 15 ساڵ باوكم و ماڵی 
خەزوورانم ئێمەیان دۆزییەوە 

و وەڵامیان نارد كە لێمان 
خۆش دەبن، ئێمەش فریومان 
خوارد و وتمان با بچینەوە 
وڵاتی خۆمان و لە غەریبی 

رزگارمان بێت

گوڵان: كۆمەڵایەتی


